
Оҕо тылын сайыннарыыга төрөппүккэ тэттик сүбэлэр

Доруобуйатыгар хааччахтаах оҕолоох Ийэ, логопед буоларбынан бэйэм 
опыппыттан төрөппүттэргэ тыл сайдыытын туһунан аҕыйах сүбэлэри санаалары 
этиэхпин баҕарабын. Кэнники бириэмэҕэ мөлтөхтүк саҥарар оҕо элбээн, оҕом 
тоҕо  үчүгэйдик  саҥарбатый  диэн  боппуруос  актуальнай  буолла.  Билиҥҥи 
тэтимнээх  олоххо  араас  технология  сайда  турар  кэмигэр  оҕо  билэрэ-көрөрө 
кэҥээтэ, ол эрэн оҕо бэйэтин саастыылаахтарын кытта кыайан өйдөспөт, тылын 
саппааһа кэмчи. Доруобуйатыгар кэһиллиилээх оҕону кытары бииргэ иннигит 
диэки сайдан иһиҥ, барытын кыайыаххыт сатыаххыт куттанымаҥ.  

Эһиги оҕоҕут эрдэ саҥарыа суоҕун сэрэйэн билиэххитин сөп, өскөтүнэ  2 
сааһыгар  дылы  тарбаҕынан  ыйан  саҥата  суох  көрдөрөр,  кылгас  тыл  этии 
оҥорбот,  сирэйин  мимиката  ол  эбэтэр  артикуляцията,  мелкай  уонна  уопсай 
моториката бытаан эбэтэр олох да суох буоллаҕына,  дьэ бу кэмҥэ төрөппүт 
долгуйбакка оҕоҕор болҕомто ууруохтааххын. Бастатан туран хайа төрүөҕүттэн 
быраастарга оҕо уопсай сайдыытын бэрэбиэркэлэтэ консультациялата сылдьыҥ 
истэрин, көрөрүн, моторикатын.  Сорох гипер активнай уонна моториката олох 
үчүгэй оҕо саҥата суох буолар оннук оҕо внимательнай сенсориката сайдыбатах 
буолуон эмиэ сөп. Доруобуйата үчүгэй эрээри саҥата суох эмиэ буолуон сөп оҕо 
Ийэтин  иһигэр  сылдьан  внутриутробнай  кэһиллииттэн.  Ийэ  хайдах 
төрөөбүтүттэн  эмиэ  тутулуктаах  баҕар  оҕо  төрүүр  кэмигэр  (травма)  эчэйии 
ылыан эмиэ сөп, итиннэ барытыгар туох кистэнэ сылдьарын билбэппит. Оннук 
оҕону уопсай сайдыытын барытын логопед кыайбат бары бииргэ төрөппүт уонна 
быраастар  көмөлөөн  сайыннарыахха  сөп.  Эчэйиилээх  доруобуйатыгар 
хааччахтаах  оҕону  реаблетацияҕа  сырытыннараргыт  булгуччулаах.  Речевой 
проблемалаах оҕо саҥарарыгар этэ сиинэ уопсай уонна мелкай моториката тэҥҥэ 
хамсаабат  ону  көрө  сылдьыахха  наада.  Кыра  кылгас  тылы  саҥарарыгар 
тарбахтарын  моториката  тэҥҥэ  хамсыахтаах.  Үксүн  «Р»  дорҕоону 
ыарырҕаталлар манна үһүн саҥа туолбут оҕо кыайан саҥарбата куттала суох 
сотору кэминэн эбэтэр 4-5 сааһыагар кэлиэн сөп. Сорох оҕо хойукка дылы олох 
да ылыммата эмиэ баар ол оҕо ис туругуттан баҕатыттан эмискэ дорҕооно кэлиэн 
сөп. 

Оҕо саҥатын сайыннарарга, дорҕоону аҕаларга үлэни эрдэттэн ыыттахха, 
саҥарар  аппаратын  үлэтэ  түргэнник  сайдар  кэмигэр  үөрэтэххэ  чэпчэки, 
ситиһиилээх буолар. Ханнык эмэ дорҕоон суоҕун эрчийиэххэ сөп:

1. Саҥарар орган үлэтин тупсарар артикуляционнай эрчийиилэри;
2. Сөпкө тыынарга эрчийиилэри;
3. Тарбах кыра быччыҥнарын эрчийиилэри;
4. Логомассаж оҥотторон эрчийии.



Иитии  үлэтэ,  оҕо  саҥарар  аппараата  Ийэтин  иһигэр  сылдьарыттан 
саҕаланар. Оҕолоноору сылдьар Ийэ доруобуйатын  харыстаныахтаах куһаҕан 
дьаллыга суох буолуохтаах. 24 нэдиэлэттэн оҕо тыаска реакциялыыр, ол иһин 
үчүгэй музыканы истэр, кэпсэтэр буолуҥ. Оҕо Ийэтин эмиийин эмэрэ, киэҥник 
ытыыра,  тарбахтарынан  тутан  ыстыы  үөрэнэрэ   ити  барыта  оҕо  инникитин 
саҥарарыгар  артикуляциятыгар,  тыынарыгар,  куолаһыгар  туһалаах.  Оҕо 
тыла-өһө саамай сайдар кэмэ төрүөҕүттэн үс сааһыгар дылы. Ол кэми мүччү 
тутумаҥ  оҕону  кытта  кэпсэтиҥ  дорҕоону  сөпкө  истэрин  курдук  ыксаабакка 
чуолкайдык  саҥарыҥ.  Дьиэ-уот,  ас  астыыр,  таҥыннарар  сыгынньахтыыр, 
таһырдьа  салгын  сиир  кэмҥитигэр  кэпсэтэ  сылдьыҥ.  Саҥарар  дьоҕур  илии 
тарбахтарын  былчыҥнарын  кытта  ыкса  сибээстээх  бэлиэтиэххэ  наада.  Оҕо 
тарбахчааннарын төһөнөн эрчийэбит да, соччонон оҕо саҥарар аппараата, тыла - 
өһө, тулалыыр эйгэ туһунан билиитэ уонна ылынар дьоҕура түргэнник сайдар. 
Кыра  оҕо  тарбахтарын  сайыннарарга  бастаан  сэмээр  имэрийэн,  ууннаран, 
вибрациялаан  массажтаан  саҕалааҥ  онтон  кэмигэр  илии  үлэтигэр  уруһуйга, 
сыһыарыыга, кырыйыыга дьарык кэмигэр тарбах эрчийиилэрин оҥотторуҥ. 

Дэлби  дьиэҕитигэр  дьарыктаныҥ  логопед  консультациятыгар  сылдьыҥ.   
Сүбэни ситиһиини кытары логопед учуутал Екатерина Григорьева.

Тарбахтары саратан баран 
илиибит үөһэ - аллара хамсатыы 
(флажок, веер).

Тарбахтары саратыы, онтон 
сутуруктуу тутуу (мээчик). 

 
Тарбахтар төбөлөрүн 
холботолооһун 
дорооболоһуу(шарик). 

Тарбахтар төбөлөрүн 
инструмеҥҥа оонньууру 
үтүгүннэрии (дудочка, барабаан, 
пианиина).

Тарбахтары хомуйан сутуруктуу 
тутабыт ыйар тарбахпытын 
ыйдаран түргэн түргэнник 
эргитэбит (юла).

Тарбахтары бэйэ бэйитигэр 
кириэстээн төгүрүктүү тутабыт. 
Ортоку тарбахпытын түһэрэбит 
колокольчик тыла буолар 
(колокольчик).



Хаҥас илиибит ыйар тарбаҕа 
күлүүс буолар, уҥа илиибит  
сутуруга замуок буолар. Күлүүһү 
арыйар курдук уҥа хаҥас 
эргитэбит (Күлүүс). 






